Venantii Fortunati (540-600/10)

Hymnus , Pange lingua

1. Pange, lingua, gloriosi
proelium certaminis

Et super crucis tropaeo
dic triumphum nobilem,
Qualiter redemptor orbis
immolatus vicerit.

2. De parentis protoplasti
fraude factor condolens,
Quando pomi noxialis
morte morsu corruit,
Ipse lignum tunc notavit,
damna lign[i] ut solveret.

3. Hoc opus nostrae salutis
ordo depoposcerat,
Multiformis perditoris
art[e] ut artem falleret

Et medelam ferret inde,
hostis unde laeserat.

4. Quando venit ergo sacri
plenitudo temporis,
Missus est ab arce patris
natus orbis conditor
Atque ventre virginali
carne factus prodiit.

5. Vagit infans inter arta
conditus praesaepia,
Membra pannis involuta
virgo mater adligat,

Et pedes manusque, crura
stricta pingit fascia.

14

Thomae de Aquino

Hymnus , Pange lingua”

1. Pange, lingua, gloriosi
corporis mysterium
sanguinisque pretiosi,
quem in mundi pretium
fructus ventris generosi
rex effudit gentium.

2. Nobis natus, nobis datus
ex intacta virgine

et in mundo conversatus
sparso verbi semine

sui moras incolatus

miro claudit ordine.

3. In supremae nocte cenae
recumbens cum fratribus
observata lege plene

cibis in legalibus

cibum turbae duodenae

se dat suis manibus.

4. Verbum caro panem verum
verbo carnem efficit,

fitque sanguis Christi merum,
et si sensus deficit,

ad firmandum cor sincerum
sola fides sufficit.

5. Tantum ergo sacramentum
veneremur cernui,

et antiquum documentum
novo cedat ritui,

praestet fides supplementum
sensuum defectui.

6. Lustra sex qui iam peracta 6. Genitori genitoque

tempus implens corporis, laus et iubilatio,

Se volente, natus ad hoc, salus, honor, virtus quoque

passioni deditus, sit et benedictio,

Agnus in crucis levatur procedenti ab utroque

immolandus stipite. compar sit laudatio. Amen.

7. Hic acetum, fel, arundo, (Lateinischer Text: corpusthomisticum.org)

sputa, clavi, lancea;

Mite corpus perforatur;
sanguis, unda profluit,
Terra, pontus, astra, mundus
quo lavantur flumine.

8. Crux fidelis, inter omnes
arbor una nobilis,

Nulla talem silva profert
flore, fronde, germine,
Dulce lignum dulce clavo
dulce pondus sustinens.

9. Flecte ramos, arbor alta,
tensa laxa viscera,

Et rigor lentescat ille,
quem dedit nativitas,

Ut superni membra regis
mite tendas stipite.

10. Sola digna tu fuisti
ferre pretium saeculi
Atque portum praeparare
nauta mundo naufrago,
Quem sacer cruor perunxit
fusus agni corpore.

11. Sempiterna sit beata
trinitati gléria:

Aequa Patri Filioque;
Par decus Paraclito
Unius Trinique nomen
laudet univérsitas.
Amen.

(Lateinischer Text: hymnarium.de)

